I nderuari z. Kryetar,
Té nderuar anétaré té Akademisé,
Kolegé, miq, zonja dhe zotérinj,

Sot po e pérurojmé veprén mé té ploté té€ demografit toné té njohur né suaza kombétare
dhe jashtékombétare, akademik Hivzi Islamit me titull “Demografia e Kosovés” dhe néntitullin
“Evolucioni i popullsisé, migrimet, gjeopolitikat ekspansioniste serbe dhe spastrimet etnike
té shqiptaréve”. Akademik Islami deri sot ka botuar mé se 15 libra shkencoré nga demografia
dhe disiplinat e aférta dhe mbi 150 artikuj, studime e trajtesa né revista shkencore-profesionale né
vend dhe né botén e jashtme si dhe ka marré pjesé né shumé tubime shkencore né vend dhe
jashté, me kumtesa dhe diskutime. Ka mbajtur mésim nga demografia né disa fakultete té UP-sé
dhe né disa universitete evropiane né cilési té profesorit té ftuar. Njihet si organizator i madh i
punés kérkimore-shkencore. Studimi “Demografia ¢ Kosovés” me té drejté mund té cilésohet si
vepér monumentale dhe sfiduese pér gjendjen, rrjedhat dhe tendencat demografike té Kosovés pér
njé periudhé mé se njéshekullore. Vepra éshté rezultat i punés disadekadéshe té autorit. E botoi
Akademia e Shkencave dhe e Arteve e Kosovés dhe kapé njé véllim prej rreth 900 fagesh, ndérsa
e shtypi falas kompania “Ecolog” e Tetovés.

Trashégimia e réndé historike dhe njé varg rrethanash té tjera té pavolitshme sociale,
ekonomike, kulturore, shéndetésore etj., sikurse né shoqérité paraindustriale, kané béré qé pér njé
kohé té gjaté né Kosoveé té formohej njé kompleks karakteristik demografik, ku baraspesha midis
lindjes dhe vdekjes arrihej me humbje t& médha njerézish pér shkak té mortalitetit té larté,
sidomos té foshnjave, me dominimin e determinantave ekzogjene té vdekjes, me imobilitet té
madh territorial e social t& popullsisé dhe normé skajshmérisht té larté té analfabetizmit. Prandaj
Kosova mbeti sot e gjithé ditén transicioni i fundit demografik né Europé, me pasojat konkrete qé
bart ky proces, cfaré jané norma e larté e fertilitetit, pérbérja e re e popullsisé, shkalla e ulét e
popullsisé aktive, norma e larté e vdekshmérisé sé foshnjave etj.

Ndér sfidat e médha dhe shumédimensionale té civilizimit t¢ sot®m me dilema dhe
brengosje té shumta pér té tashmen dhe té ardhmen e njerézimit, qé aktualisht e preokupojné
até né nivel global, kontinental, rajonal dhe nacional jané edhe dinamika e popullsisé (rritja ose
zvogélimi, varésisht nga niveli), vecorité strukturale té saj, migrimet e tipeve té ndryshme,
kriza e migrantéve dhe e refugjatéve etj.

Sipas autorit, popullsia duke u béré fushé e kérkimeve té disa disiplinave shkencore dhe
demografia shkencé integrale e shkencave sociale, ajo u bé doemos edhe shkencé kombétare. Né
kété botim, nga analiza e kompleksit demografik shihet se si ka frymuar e gjithé shogéria
kosovare-shqiptare pér njégind vjetét e fundit. Faktori demografik sot, sipas autorit, konsiderohet
edhe si celés i zgjidhjes sé problemeve politike né shogérité shumetnike, para sé gjithash né
Ballkan i cili kéto dy shekujt e fundit, por edhe sot e gjithé ditén konsiderohet rajon i
pastabilizuar, me mundési shpérthimi té konflikteve ndéretnike.

Vepra “Demografia e Kosovés” éshté realizuar me kompetencé profesionale, rigorozitet
shkencor dhe me njé gasje origjinale metodologjike, e mbéshtetur né njohurité bashkékohore
teorike. Né hartimin e kétij botimi jané shfrytézuar té dhénat e regjistrimeve zyrtare té
popullsisé té dy ish-shteteve té shek. XX dhe statistikat vitale zyrtare pas Luftés Il Botérore, si
dhe té dhénat e regjistrimit t& popullsisé sé Kosovés té vitit 2011 dhe té statistikave vitale té
aktivizuara nga viti 2004 dhe té dhénat e tjera vijuese demografike pér sektorét pér té cilét
ekzistojné ato me té gjitha kufizimet; regjistrimi i vitit 2011 karakterizohet me shumé mangési
si né pérfshirje, ashtu edhe né cilési dhe né dimensionin strukturor né pérgjithési. Autori e ka
studiuar evolucionin e lévizjes natyrore (lindshméring, vdekshmériné dhe SHN), strukturat bazé té
popullsisé, proceset migruese, spastrimet etnike dhe problemet sociopolitike dhe gjeopolitike,
historike, ekonomike etj., t¢ ndérlidhura me rrjedhat demografike. Né shfrytézimin e statistikés
pér hulumtimet demografike autori ka pasur shumé kujdes gé té mos béhet rob i numrave dhe
as t’i shndérrojé numrat n€ mit t€ paprekshém, por nga masa kolosale e tyre me mjeshtri t&
rrallé ka ditur t'1 pérzgjedhé vet€ém shifrat dhe informatat qé i kané shérbyer pér analiza
objektive shkencore dhe vlerésime racionale, duke béré né shumé raste rrumbullaksimin e tyre
si njé domosdoshméri né hulumtime té tilla.

Pas shqyrtimeve hyrése teoriko-metodologjike, t€ titulluar “Shkenca mbi popullsiné dhe
sfidat ¢ zhvillimit demografik™, studimi ngérthen njé numér té madh problemesh demografike té
shqyrtuar népér etapa té ndryshme té transicionit demografik té Kosovés né raport me gjendjen
dhe tendencat transicionale né Evropé dhe né boté. Nga studimi vérehet garté se ecuria e
zhvillimit demografik nuk éshté e volitshme. Kéto dhjeté vjetét e fundit nga rénia e normave té
lindshmérisé dhe emigrimi gjithnjé e mé i madh, sidomos i té rinjve né periudhén e pértéritjes
biologjike, shtimi natyror dhe rritja e pérgjithshme e popullsisé kané tendenca té zvogélimit.
Nga gjetjet e autorit, vetém né periudhén 2010-2020 numri i lindjeve té gjalla éshté zvogéluar
nga rreth 33.000 né afér 20.000. Né anén tjetér, si indikatoré dhe procese shqgetésuese mund té
vecohen braktisja e pakontrolluar e fshatrave si pasojé e faktoréve repulzivé (shtytés), rrudhja e
tyre demografike deri te shpopullimi intensiv dhe humbja e shpresés sé té rinjve se mund ta
ndértojné jetén né vendlindjet e tyre, prandaj ata po largohen me leje udhétimi ose pa to né
botén e jashtme. Vlerésohet se né kété periudhé dhjetévjecare Kosovén e kané braktisur rreth
300.000 veta dhe vetém né fund té vitit 2014 dhe né fillim té vitit 2015 né rrethana edhe sot e
gjithé ditén té pasgaruara jané shpérngulur afér 100.000 persona.

Sipas konkludimeve té autorit, tregues tjetér i garté shqgetésues i regresit demografik
pérmes emigrimeve dhe reduktimit té véllimit té riprodhimit (rénia e normés sé lindshmérisé)
éshté zvogélimi i numrit té paraleleve dhe té nxénésve né klasat e para té shkollés fillore né
pjesén dérmuese té vendbanimeve rurale deri te mbyllja e shkollave, né veganti né zonat
periferike kodrinore-malore. Po ashtu, nga proceset e shpérnguljeve dhe rénia e natalitetit nuk
jané kursyer as vendbanimet urbane dhe té urbanizuara. Si rrjedhojé e kétyre proceseve dhe
tendencave rezulton reduktimi i numrit absolut t& popullsisé sé Kosovés dhe, véshtruar né
dimensionin strukturor, gjendja del edhe mé e pavolitshme (zvogélohen kontingjentet e
popullsisé ekonomikisht aktive dhe t¢ moshave fertile dhe rritet mosha mesatare e popullsisé
gé sjell deri te rritja e kontingjenteve té popullsisé mbi 60 vjet). Po e braktisin vendin edhe té

rinjté e shkolluar, t¢ domosdoshém pér tregun e punés pér vendin, si p. sh. né shérbime
shéndetésore teknike, né ndértimtari, né hotelieri, né disa lloje té industrisé, né bujqési, né
infrastrukturé etj.

Autori i Kétij botimi si njohés i miré i teorisé dhe analizés demografike me shumé sukses
ka arritur né pérfundime shkencérisht t€ géndrueshme né studimin e rrjedhave té transicionit
demografik. Vepra éshté e miréseardhur sot pér njohjen e realitetit demografik dhe shogéror té
Kosovés dhe shqiptaréve, pér demografé dhe pér studiues té fushave té aférme, sikurse pér
sociologé, ekonomisté, historiané, gjeodemografé, etnologé dhe natyrisht pér opinionin e gjeré.
Njé vleré tjetér e shtuar e kétij studimi géndron né faktin se hapé mundési pér hulumtime dhe
studime té métutjeshme pér studiuesit e brezave té ardhshém. Me pérmbajtjen gé ka dhe rezultatet
gé jané arritur éshté privilegj i ¢do familjeje shqiptare qé ta keté kété libér shkencor né raftet e
bibliotekés sé tyre.

Ju faleminderit!

Arsim Ejupi



